
അഗ്നികുമാരൻ -  (തനയൻ, സുതൻ) കാർത്തികേയൻ

അഗ്നികേതു - രാവണന്റെ സഖാക്കളായ രണ്ടു രാക്ഷസന്മാർക്കു പേര്. ശ്രീരാമനാൽ വധിക്കപ്പെട്ടു.

അഗ്നിപുരാണം - വസിഷ്ഠമുനിക്കു് അഗ്നി ഉപദേശിച്ചതാകുകൊണ്ടു് ൧൪൫൦൦ ശ്ലോകങ്ങളുള്ള ഈ കൃതിക്കു അഗ്നിപുരാണം എന്ന പേർ സിദ്ധിച്ചു. ശിവനെ മഹത്താക്കുവാനായി ഉണ്ടാക്കപ്പെട്ടത്. എന്നാൽ ഇതിൽ ധർമ്മശാസ്ത്രം, വ്യാകരണം, വൈദ്യം ഇത്യാദി അനക വിഷയങ്ങൾ അടങ്ങിയിരിക്കുന്നു.

അഗ്നിബാഹു -  ഒന്നാമത്തെ മനുവിന്റെ ഒരു പുത്രൻ.

അഗ്നിമിത്രൻ - ശുംഗകുലത്തിലെ ഒരു രാജാവ്. പുഷ്പമിത്രന്റെ മകൻ. കാളിദാസന്റെ മാളവികാഗ്നിമിത്രം നാടകത്തിന്റെ നായകൻ.

അഗ്നിവധൂ - ദക്ഷന്റെ പുത്രിയും അഗ്നിയുടെ ഭാര്യയുംആയ സ്വാഹാ

അഗ്നിവർണ്ണൻ - സൂര്യകുലത്തിലെ ഒരു രാജാവ്

അഗ്നിവേശൻ - അഗ്നിയുടെ പുത്രൻ, വൈദ്യശാസ്ത്ര സംബന്ധമായി ചരകം മുതലായ ഗ്രന്ഥങ്ങൾ ഉണ്ടാക്കീട്ടുണ്ട്.

അഗ്നിസ്തംഭം - അഗ്നിയുടെ ദഹനശക്തി കുറയ്ക്കുന്ന ഒരു മന്ത്രം.

അഗ്നിഹോത്രം - അഗ്നിക്കു കൊടുക്കുന്ന ഒരു ബലി, നിത്യവും കാമ്യവും എന്നു രണ്ടുവിധം

അഗ്രസന്ധാനീ - മനുഷ്യരുടെ ശുഭാശുഭ ക്രിയകളുടെ വിവരമെഴുതിവെയ്ക്കുന്ന യമന്റെ പുസ്തകം.

അഗ്രഹാരം - കരമൊഴിവായൊ കുറഞ്ഞ കരത്തിനൊ രാജാക്കന്മാർ ബ്രാഹ്മണർക്കു കൊടുത്തിട്ടുള്ള ഗ്രാമം.

